
Supervizor za Brčko imenovala
članove  Kancelarije  Brčko
Distrikta u Vijeću ministara
Supervizor  za  Brčko  Susan  Johnson  danas  je  izdala  Nalog
supervizora kojim se imenuju g. Siniša Kisić  za koordinatora
i ostala četiri člana Kancelarije koordinatora Brčko Distrikta
pri Vijeću ministara BiH, da vrše dužnost do 30. 9. 2008.
godine.

Kancelarija  je  osnovana  u  skladu  sa  sporazumom  između  g.
Adnana  Terzića,  predsjedavajućeg  Vijeća  ministara  Bosne  i
Hercegovine,  i  g.  Mirsada  Đape,  gradonačelnika  Brčko
Distrikta,  koji  je  potpisan  18.  11.  2005.  godine.

Gradonačelnik je, u konsultaciji sa supervizorom za Brčko,
krajem  novembra  2005.  godine,  identifikovao  kvalifikovane
kandidate  za  imenovanje  u  kancelariju.  U  ovom  trenutku,
izražavajući  zabrinutost  zbog  kašnjenja  u  imenovanju,
supervizor smatra da je sada prijeko potrebno da kancelarija
počne sa radom  odmah, kako bi razna neriješena pitanja između
države i Brčko Distrikta mogla biti riješena na primjeren i
blagovremen način.

Supervizor  očekuje  da  će  doći  do  značajnog  napretka  u
rješavanju  neriješenih  pitanja  u  periodu  do  održavanja
sljedećeg sastanka između Brčko Distrikta BiH i države BiH pod
pokroviteljstvom  američkog  Ministarstva  spoljnih  poslova
(State Department), koji je zakazan za maj 2006. godine.

